Ամփոփաթերթ 
«Հայաստանի Հանրապետությունից երկաթի և չլեգիրված պողպատի, երկաթից կամ չլեգիրված պողպատից կիսապատրաստուկների, լեգիրված ձուլակտորներով կամ այլ սկզբնական ձևերով պողպատի, զտված պղինձի և չմշակված պղնձային համաձուլվածքների, չմշակված ալյումինի, ալյումինի փոշիների և թեփուկների՝ դեպի երրորդ երկրներ արտահանման ժամանակավոր սահմանափակում կիրառելու, արտահանման լիցենզիայի տրամադրման կարգն ու պայմանները և հիմնական լիցենզիայի ձևը սահմանելու մասին» Կառավարության որոշման նախագծի

	1. ՀՀ տարածքային կառավարման և ենթակառուցվածքների նախարարություն

	                                                                                                      02.05.2025թ.

	
	N ԴԽ/26.2/14588-2025

	1. Նախագծի 4-րդ կետի 1-ին և 2-րդ ենթակետերում, ինչպես նաև հիմնավորման մեջ հղում է կատարված Եվրասիական տնտեսական հանձնաժողովի Կոլեգիայի 2014 թվականի նոյեմբերի 6-ի N 199 որոշմանը, որի վերաբերյալ հայտնում ենք, որ Եվրասիական տնտեսական հանձնաժողովի Կոլեգիայի 2014 թվականի նոյեմբերի 6-ի N 199 որոշմումն ուժը կորցրել է 24.06.2024թ.-ից:
	    Ընդունվել է։
Կատարվել է փոփոխություն։ Հղում է տրվել Եվրասիական տնտեսական հանձնաժողովի Խորհրդի 2023 թվականի նոյեմբերի 24-ի N 125 որոշմանը։ 

	2. Հիմք ընդունելով 23.11.2023 թվականի ՀՀ կառավարության թիվ 2017-Ն որոշման հավելվածի 9-րդ կետով սահմանված կարգավորումը, այն է՝ թույլատվական փաստաթղթի տրամադրումը կամ այդ փաստաթղթի տրամադրման մերժումը պետական կառավարման լիազոր մարմնի կողմից իրականացվում է համապատասխան հայտը (ենթահայտը, դիմումը) գրանցելուց հետո մեկ աշխատանքային օրվա ընթացքում, առաջարկվում է  Նախագծով հաստատվելիք 1-ին հավելվածի 5-րդ կետում լիազոր մարմնի կողմից հայտի մուտքագրման օրվանից 2 աշխատանքային օրվա ընթացքում լիազոր մարմնի ղեկավարի հրամանի հիման վրա հիմնական լիցենզիայի տրամադրման կամ մերժման համար նախատեսված ժամկետը համապատասխանեցնել 23.11.2023 թվականի ՀՀ կառավարության թիվ 2017-Ն որոշման հավելվածի 9-րդ կետով սահմանված ժամկետին։

	Չի ընդունվել։
ՀՀ կառավարության 23.11.2023թ.N 2017-Ն որոշմամբ սահմանված են Եվրասիական տնտեսական հանձնաժողովի 21.04.2015թ. N 30 որոշմամբ սահմանված ապրանքախմբերի համար (որը տեղայնացվել է ՀՀ կառավարության 25.12.2014. N 1524-Ն որոշմամբ)։
Սույն նախագծով սահմանվող ապրանքները չեն պատկանում վերը նշված որոշմամբ սահմանված որևէ ապրանքախմբի, ուստի՝ տվյալ պարագայում կիրառելի չեն ՀՀ կառավարության թիվ 2017-Ն որոշմամբ սահմանված ժամկետները։ 

	2. ՀՀ ֆինանսների նախարարություն

	                                                                                                      07.05.2025թ.

	
	N 01/2-1/10289-2025

	1. Նախագծով սահմանվում են ԵԱՏՄ ԱՏԳ ԱԱ 7206, 7207, 7224, 7403, 7601 և 7603 ծածկագրերին դասվող ապրանքների (այսուհետ՝ Ապրանքներ)` դեպի երրորդ երկրներ արտահանման ժամանակավոր սահմանափակումների կիրառումը, ինչպես նաև արտահանման լիցենզիայի տրամադրման կարգը, պայմանները և հիմնական լիցենզիայի ձևը։
Նախագծի 5-րդ կետի 2-րդ ենթակետով սահմանվում է բացառություն պայմանագրի հիման վրա ԵԱՏՄ-ից վերամշակման նպատակով ՀՀ ներմուծված Ապրանքների հետագա արտահանման համար։
Այս առումով, եթե վերոնշյալ դրույթի նպատակը Հայաստանի Հանրապետությունում վերամշակումից հետո Ապրանքների՝ դեպի երրորդ երկրներ արտահանման համար բացառություն սահմանել է, ապա անհրաժեշտ է Նախագծում հստակ սահմանել, որ բացառությունը վերաբերում է երրորդ երկրներ արտահանմանը։ Հակառակ պարագայում, եթե բացառությունը սահմանվում է Ապրանքները վերամշակելուց հետո ԵԱՏՄ երկրներ արտահանմանը, ապա այդ դեպքերում Նախագծով լրացուցիչ կարգավորում սահմանելու անհրաժեշտությունը բացակայում է, քանի որ Նախագիծն ամբողջությամբ երրորդ երկրներ արտահանման սահմանափակումների կիրառության վերաբերյալ է։

	1. Ընդունվել է։
Նշված ենթակետը սահմանում է արտահանում դեպի երրորդ երկրներ, քանզի՝ «արտահանվող» բառն արդեն իսկ ենթադրում է, որ ապրանքն արտահանվում է դեպի երրորդ երկրներ։ Իսկ ԵԱՏՄ երկրների համար կիրառվում է «տեղափոխվող» արտահայտությունը (հաշվի առնելով այն հանգամանքը, որ ԵԱՏՄ պետությունները գտնվում են նույն տնտնեսական տարածքում, ուստի՝ դեպի ԵԱՏՄ պետություններ ապրանքը ոչ թե արտահանվում,  այլ՝ տեղփոխվում է)։
Միևնույն ժամանակ, տարընթերցումից խուսափելու նպատակով Նախագծի 5-րդ կետի 2-րդ ենթակետը լրացվել է, որ ապրանքներն արտահանվում են ԵԱՏՄ անդամ չհանդիսացող պետություններ։  

	2. Նախագծի 4-րդ կետի 1-ին ենթակետով սահմանվում է, որ ՀՀ էկոնոմիկայի նախարարությունը, որպես լիազորող մարմին, պետք է արտահանման հայտերի ընդունումն ու հիմնական լիցենզիայի տրամադրումն իրականացնի ԵԱՏՄ Հանձնաժողովի կոլեգիայի 2014 թվականի նոյեմբերի 6-ի թիվ 199 որոշմամբ (այսուհետ՝ Որոշում) սահմանված կարգով, մինչդեռ Նախագծով հաստատվող թիվ 1 հավելվածով նույնպես սահմանվում են հիմնական լիցենզիայի տրամադրման և փաստաթղթերի ընդունման կարգերը։
Այս առումով, կարծում ենք, որ Նախագծով անհրաժեշտ է հստակեցնել կիրառման ենթակա կարգավորումների շրջանակը: Այսինքն, եթե Որոշմամբ սահմանված են առանձնահատկություններ, որոնց կիրառությունը թողնված է ազգային օրենսդրությանը, ապա Նախագծում անհրաժեշտ նշել, որ սահմանվում են այդ առանձնահատկությունները, իսկ եթե ոչ, ապա կարծում ենք, որ երկու տարբեր իրավական ակտերով նույն կարգավորումների սահմանումը կարող է առաջացնել իրավական անհստակություններ։

	2. Ընդունվել է։
Կատարվել է փոփոխություն։ «ԵԱՏՄ Հանձնաժողովի կոլեգիայի 2014 թվականի նոյեմբերի 6-ի թիվ 199 որոշմամբ (այսուհետ՝ Որոշում) սահմանված կարգով» բառերի փոխարեն նշվել է «ԵՏՀ Խորհրդի 2023 թվականի նոյեմբերի 24-ի N 125 որոշմամբ սահմանված կանոններին համապատասխան» (հաշվի առնելով այն հանգամանքը, որ սույն նախագծով ներկայացվող Կարգը բխում է ԵՏՀ Խորհրդի վերը նշված կանոններով սահմանված պահանջներից)։   

	3. Հավելվածի 12-րդ կետում 5-րդ կետին տրված հղումը անհրաժեշտ է փոխարինել 6-րդ կետով։

	3. Ընդունվել է։
12-րդ կետում կատարվել է փոփոխություն։

	3. ՀՀ պետական եկամուտների կոմիտե

	                                                                                                      07.05.2025թ.

	
	N 01/2-1/10289-2025

	1. Հայաստանի Հանրապետության կառավարության 2014 թվականի դեկտեմբերի 25-ի N 1524-Ն որոշման 4-րդ հավելվածի 1-ին բաժնի 2-րդ կետով սահմանվում են Հայաստանի Հանրապետության կողմից արտաքին առևտրի դեպքում սահմանափակումների ենթակա ապրանքների արտահանման և (կամ) ներմուծման լիցենզիաների ու թույլտվությունների տրամադրման շրջանակային կարգում օգտագործվող հասկացությունները, որտեղ սահմանվում է «գլխավոր լիցենզիա» հասկացությունը և նախագծում կիրառվող «հիմնական լիցենզիա» հասկացությունը բացակայում է։ Հաշվի առնելով վերոգրյալը՝ առաջարկում ենք Նախագծում «հիմնական լիցենզիա» հասկացությունը փոխարինել «գլխավոր լիցենզիա» հասկացությամբ։

	Չի ընդունվել։
Հայաստանի Հանրապետության կառավարության 2014 թվականի դեկտեմբերի 25-ի N 1524-Ն որոշման մեջ տեղ գտած հասկացությունների համար հիմք են ընդունվել «Եվրասիական տնտեսական միության մասին» պայմանագիրը, որտեղ «генеральная лицензия» հասկացությունը պայմանագրի հայկական տարբերակում սահմանված էր որպես «գլխավոր լիցենզիա»։ Սակայն, հետագայում կատարվել է ճշգրտում պայմանագրում, որտեղ ներկայումս այն անվանել են «հիմնական լիցենզիա» («Եվրասիական տնտեսական միության մասին» պայմանագրի Հավելված 7-ի «Արձանագրություն երրորդ երկրների առնչությամբ ոչ սակագնային կարգավորման միջոցների մասին» բաժնի 2-րդ կետ, հղում՝  https://www.arlis.am/DocumentView.aspx?DocID=202923)
  

	2. Նախագծի 4-րդ կետի 2-րդ ենթակետում «5-օրյա ժամկետում» բառերը առաջարկում ենք փոխարինել «ոչ ուշ, քան 3-օրյա ժամկետում» բառերով։ Միաժամանակ, նույն կետի «ներմուծման» բառը փոխարինել «արտահանման» բառով՝ հաշվի առնելով Նախագծով արտահանման լիցենզավորման ընթացակարգը սահմանելու հանգամանքը։
3. Նախագծի 5-րդ կետի 2-րդ ենթակետի առնչությամբ հայտնում ենք, որ Նախագծով նախատեսված չեն վերոնշյալ նորմի պահպանվածության նկատմամբ հսկողության իրականացման մեխանիզմներ։ Մասնավորապես, մաքսային մարմինների կողմից նշված պայմանի պահպանվածության վերաբերյալ հսկողություն չի կարող իրականացվել, քանի որ փոխադարձ առևտրի շրջանակներում Եվրասիական տնտեսական միության անդամ պետությունների միջև ապրանքների փոխադրումն իրականացվում է «Մաքսային տարանցում» մաքսային ընթացակարգով ձևակերպմամբ, իսկ օդային տրանսպորտով փոխադրումների ժամանակ, Եվրասիական տնտեսական միության մաքսային օրենսգրքի 302-րդ հոդվածի 5-րդ կետին համապատասխան, մաքսային ձևակերպումներ չեն իրականացվում։ Միաժամանակ, փոխադարձ առևտրի շրջանակներում «Մաքսային տարանցում» մաքսային ընթացակարգով Եվրասիական տնտեսական միության անդամ պետություններից ներմուծված ապրանքների նկատմամբ մաքսային ընթացակարգի գործողությունն ավարտվում է ՀՀ մուտքի մաքսային մարմնում, որից հետո ապրանքներն այլևս մաքսային հսկողության ներքո չեն գտնվում և հետագայում այդպիսի ապրանքների՝ ՀՀ-ից արտահանման ժամանակ մաքսային մարմինները նույնականացում իրականացնելու հնարավորություն չունեն։ Բացի նշվածից, «Մաքսային տարանցում» մաքսային ընթացակարգը չի ենթադրում ապրանքների բացթողնման ժամանակ ապրանքների նույնականացում մաքսային մարմինների կողմից և օրենսդրությամբ այդպիսի նույնականացման կարգավորումներ սահմանված չեն։
Հաշվի առնելով վերոգրյալը, առաջարկում ենք Նախագծով նախատեսել լիազոր մարմնի կողմից խնդրո առարկա պայմանների պահպանվածության հաստատման մեխանիզմներ (պայմանների պահպանվածությունը հաստատող փաստաթղթի վերաբերյալ կարգավորումներ), որի հիման վրա մաքսային մարմինների կողմից կկատարվեն հետագա մաքսային ձևակերպումները։ 

	2․ Ընդունվել է։ 
Կատարվել են փոփոխություններ։




3․ Ընդունվել է։
Նախագծի 5-րդ կետի 2-րդ ենթակետից հանվել է վերամշակման նպատակով ներմուծված ապրանքների արտահանման համար սահմանված բացառության դրույթը։
Միևնույն ժամանակ, առկա են դեպքեր, երբ տեղական արդյունաբերական ձեռնարկություններում վերանորոգման և կարգաբերման աշխատանքներ կատարելու համար (տեղական կազմակերպությունների կողմից այդ ծառայությունների բացակայության պարագայում) Հայաստանի Հանրապետություն են ներմուծվում որոշակի ապրանքներ (գործիքներ, սարքավորումներ), որոնք հայտարարագրվում են նախագծում նշված ԱՏԳ ԱԱ ծածկագրով, որը (աշխատանքներն ավարտելուց հետո) վերադարձման ենթակա է։ Ուստի, նպատակ ունենալով չխոչընդոտելու տեղական արդյունաբերական ընկերությունների բնականոն գործունեությունը՝ անհրաժեշտ է սահմանել բացառություն այդ ապրանքների համար։ 


։ 


	4. Նախագծի հավելված 1-ի 8-րդ կետում նշվում է հայտի և լիցենզիայի 5-րդ և 6-րդ տողերում մեկից ավելի երկրներ նշելու հնարավորության մասին, ինչը հստակեցման կարիք ունի, քանի որ տվյալ տողերում նշված հնարավորությունը կիրառելի չէ։ 

	Ընդունվել է։ 
8-րդ կետը հանվել է (և համարակալումը փոխվել է)։

	5. Նախագծի հավելված 1-ի 12-րդ կետում «5-րդ կետով» բառերը փոխարինել «6-րդ կետով» բառերով, քանի որ ժամկետը սահմանված է 6-րդ կետով։

	Ընդունվել է։
Կատարվել է փոփոխություն։

	2. ՀՀ արդարադատության նախարարություն

	                                                                                                      26.05.2025թ.

	
	N /27.0.01/22998-2025

	[bookmark: _GoBack]1.  առաջարկում ենք Նախագծի 3-րդ կետի 1-ին ենթակետի և Նախագծի Հավելված N 1-ի վերնագիրը համապատասխանեցնել լիազորող նորմի բովանդակությանը և Նախագծի վերնագրին:

	1. Ընդունվել է։ 
Հավելվածի վերնագիրը համապատասխանացվել է որոշման վերնագրին։

	2. Նախագծի 4-րդ կետի համաձայն՝ Հայաստանի Հանրապետության էկոնոմիկայի նախարարությանը հանձնարարվում է հայտերի ընդունումն ու հիմնական լիցենզիայի տրամադրումն իրականացնել  Եվրասիական տնտեսական հանձնաժողովի Խորհրդի 2023 թվականի նոյեմբերի 24-ի N 125 որոշմամբ սահմանված կարգով:
Նկատի ունենալով, որ Նախագծի կարգավորման առարկան լիցենզիայի տրամադրման կարգի ու պայմանների սահմանումն է, ուստի գտնում ենք, որ վերը նշված կարգավորման անհրաժեշտությունը բացակայում է:

	2. Ընդունվել է։
Նախագծի 4-րդ կետի 1-ին ենթակետը հանվել է։


	3. Նախագծի Հավելված N 1-ի 8-րդ և 12-րդ կետերում կատարված հղումները սխալ են, ուստի անհրաժեշտ է վերանայել՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 2-րդ և 4-րդ մասերի կարգավորումները:

	3. Ընդունվել է։
Կատարվել են փոփոխություններ։ 8-րդ կետն ամբողջությամբ հանվել է, իսկ 12-րդ կետը համապատասխանեցվել է Նախագծի 6-րդ կետով սահմանված ժամկետին (տես կետ 11)։

	4. Հավելված N 1-ի 12-րդ կետի համարը տեքստից անհրաժեշտ է բաժանել միջակետով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի կարգավորումը, որի համաձայն՝ կետերը համարակալվում են արաբական թվանշաններով, որոնք տեքստից բաժանվում են միջակետով: 

	4. Ընդունվել է։ 
Կատարվել է փոփոխություն։

	5. Հավելված N 1-ի և Հավելված N 2-ի ձևերի 2-րդ կետերում գործողության ժամկետը սյունակում նշված է լիցենզիաների գործողության սկիզբը՝ 02.07.2025թ.: Առաջարկում ենք նշված սյունակներից հանել գործողության ժամկետի սկզբին վերաբերող ամսաթվերը՝ նկատի ունենալով, որ լիցենզիա ստանալու նպատակով հայտերը կարող են ստացվել նաև 2025 թվականի հուլիսի 2-ից հետո տարբեր ժամկետներում:

	Ընդունվել է։ 
Կատարվել է փոփոխություն։ Գործողության ժամկետի սկզբին վերաբերող ամսաթվերը հանվել են։



